
ТАҚРИЗИ 
муқарризи расмӣ ба диссертатсияи Алҷуҳанӣ Султон Абдулкарим дар 
мавзуи “Вижагиҳои матнҳои сиёсии тарҷумашуда аз забони форсӣ ба 
забони арабӣ (бар асоси расонаҳои иилулгпалг (Чд'), мтум'. ВВС Рег81ап ( 

сн)”, ки барои дарёфти дараҷаи илмии доктори фалсафа (РЬ.В)- доктор 
аз рӯйи ихтисоси 6В020900 - Шарқшиносӣ (6В020901 - Забони форсӣ) 
пешниҳод шудааст.

Диссертатсияи Алҷуҳанӣ Султон Абдулкарим ба яке аз масъалаҳои 
мубрами тарҷумашиносӣ бахшида шудааст, ки бар асоси расонаҳои 
хабарӣ вижагиҳои матнҳои сиёсии тарҷумашуда аз забони форсӣ ба 
забони арабӣ ба риштаи таҳқиқ кашидааст.

Маълум аст, ки тарҷума яке аз навъҳои душвору печидаи фаъолияти 
инсонӣ ба шумор меравад. Дар замони муосир ҳеҷ риштае аз илмро 
наметавон пайдо кард, ки ниёзу эҳтиёҷе ба тарҷума надошта бошад. 
Масъалаи тарҷума ҳамвора мавриди таваҷҷуҳи мутахассисони риштаҳои 
гуногун мисли фарҳангшиносӣ, равоншиносӣ, таърихшиносӣ, 
адабиётшиносиву фалсафа қарор мегирад. Дар ҳақиқат, дар 
забоншиносии тоҷик бори нахуст мавзуи матни сиёсӣ ва хусусиятҳои 
забоншиносии тарҷумаи матнҳои сиёсӣ мавриди баррасӣ ва муҳокима 
қарор дода шудааст. Муаллифи рисола кӯшиш ба харҷ додааст, то дар 
асоси матнҳои тарҷумашуда аз забони форсӣ ба арабӣ қиёсу таҳлил 
намояд.

Диссертант қайд мекунад, ки тайи чанд соли охир бар асари 
инкишофи босуръати технологияи сиёсӣ, нақши рӯзафзуни воситаҳои 
ахбори умум ва густариши фаъолиятҳои сиёсӣ, таваҷҷуҳи муҳаққиқон ба 
мавзуи таҳқиқи мутуни сиёсӣ бештар мегардад. Рисола аз осору 
мақолаҳои ҷудогонаи забоншиносони рус, ки муаллифи онҳо В.З. 
Демянков, В.П. Белянин, Н.А. Герасименко, А.Н. Баранов, Е.И. Шейгал, 
Ю.Н. Марчук, Е.А. Репина ва дигарон ба ҳисоб мераванд, қобили 
таваҷҷуҳ мебошад. Аммо дар забоншиносии муосири Эрон ҳарчанд, 
перомуни назария ва амалияи тарҷума, таълифоти зиёде ба анҷом рисида 
бошад, ҳам оид ба матни сиёсӣ ва ҷузъиёти он таваҷҷуҳи камтаре сурат 
.гирифтааст.

Мақсади асосии диссертатсия, аз як тараф, омӯзишу баррасии 
густурдаи мавзуи хусусиятҳои забонии матнҳои сиёсии форсӣ ва арабӣ 
бошад, аз тарафи дигар, муайянсозӣ ва бартараф намудани мушкилот 
дар ҷараёни тарҷумаи матнҳои сиёсии форсӣ ба арабӣ дар сатҳи 
лексикӣ, сарфиву наҳвӣ маҳсуб мешавад. Маҳз аз ҳамин нуқтаи назар, 
мавзуи рисолаи илмие, ки аз ҷониби унвонҷӯ Алҷуҳанӣ Султон 
Абдулкарим ҷиҳати таҳқиқ интихоб шудааст, муҳим ва актуалӣ буда, дар 
илми забоншиносии муосир мубрамияти хосаро дорад.

Барои ба даст овардани вазифаю ҳадафҳои аслӣ диссертант чунин 
корҳоро ба анҷом расонидааст:

- қабл аз ҳама баррасии иҷмоли асосҳои назарӣ ва таърихчаи 
тарҷума, гурӯҳбандии матнҳо аз нигоҳи амри тарҷума;

- муайян намудани қонунмандиҳои тарҷума дар забонҳои форсӣ ва 
арабӣ;

- таҳлилу арзёбии гуфтмони сиёсӣ ва таъйини вижагиҳои он;
- пешниҳоди фикру мулоҳизот дар иртибот бо масоили амалияи 

тарҷума дар забонҳои мавриди назар.
Навгонии таҳқиқ дар он зоҳир мешавад, ки дар забоншиносии тоҷик 

бори нахуст матнҳои сиёсӣ дар мисоли матнҳои сиёсии форсӣ ва 
тарҷумаи арабии онҳо мавриди таҳлилу арзёбии густурдаву амиқи илмӣ 
қарор гирифтааст.

Маҳз бо дарназардошти ин махсусият унвонҷӯ Алҷуҳанӣ Султон 
Абдулкарим зимни таълифи рисола ба сифати сарчашамаи таҳқиқ 
фарҳангҳои тафсирӣ, фарҳангҳои дузабона ва маводи матнҳои 
тарҷумашуда аз забони форсӣ ба забони арабӣ (бар асоси расонаҳои 
хуху\¥лгпа.1г ВВС Рег§1ап ^)) таҳқиқоти хешро
раҳандозӣ намуд ва имрӯз таҳқиқоти шоистаеро манзури муҳокима 
қарор дод.

Сохтори рисолаи унвонҷӯ муназзам ва қобили қабул аст. Он аз 
муқаддима, се боб, фаслҳову зерфаслҳо, хулоса ва феҳристи осори 
таҳқиқиву сарчашмаҳо, ки дар маҷмуъ рисола 158 саҳифаро фаро 
мегирад, иборат аст.

Муқаддима 8 саҳифаро дар бар гирифта, мубрамии мавзуъ, дараҷаи 
омӯзиши он, мақсад ва вазифаҳо, сарчашмаҳо, асосҳои назариву методологии 
таҳқиқот, навгониҳо, аҳаммияти назарӣ ва амалии таҳқиқ, нуктаҳои асосии 

2



ба ҳимоя пешниҳодшаванда, татбиқи натиҷаҳои таҳқиқот ва саҳми муҳаққиқ 
муаррифӣ карда шудаанд, ки метавон гуфт, ба таври пурра таҳқиқи амиқи 
худро ёфтаанд.

Боби аввали рисола таҳти унвони «Асосҳои назарии тарҷума» 
номгузорӣ шуда, аз панҷ зерфасл иборат аст, ки фарогири 45 саҳифа 
мебошад. Дар ин боб унвонҷӯ ба муҳимтарин масъалаҳои омӯзиши 
назарии тарҷума аз нигоҳи муҳаққиқон, нигоҳи иҷмолӣ ба таърихи 
тарҷума, пайдоиши тарҷума дар ҷаҳони ислом, равиши низомманд дар 
баррасии тарҷума ва таснифи матн бар асоси тарҷума бо таҳлилҳои 
ҷиддӣ пешниҳод намудааст ва хулосаҳояш собит ҳастанд.

Муаллиф кӯшиш кардааст, ки нақши муассир доштани тарҷумаро 
дар инкишофи пешрафти барномаҳои омӯзиши ҷаҳоншумул нишон 
диҳад ва роҳро барои ошноӣ бо таҷрибаҳои миллати дигар ва дарки 
онҳо ҳамвор намояд.

Қобили қайд аст, ки ҳангоми андешаронӣ ва таҳлил муҳаққиқ ба 
сарчашмаҳои эътимодноки илмӣ муроҷиат кардааст ва аз онҳо 
иқтибосҳо овардааст, ки ин ҳолат аз иқтидори илмии муаллиф гувоҳй 
медиҳад.

Боби дуюми рисола «Мафҳуми “матни сиёсӣ” ва вижагиҳои он» 
унвон дошта, муаллиф дар доираи се фасл оид ба шарҳи “матни сиёсӣ ва 
гуфтмони сиёсӣ”, баррасии хусусиятҳои забонии матни сиёсӣ ва 
гуфтмони сиёсиву мушкилоти тарҷумаро тавзеҳу баррасӣ намудааст.

Муаллифи диссертатсия дар натиҷаи муҳокима ва баррасии боби 
дуюми рисола чунин хулоса мебарорад, ки матнҳои сиёсӣ фарогири 
вижагиҳои хоссе мебошанд, ки онҳоро аз дигар анвои матнҳо мутафовит 
месозад. Матни сиёсӣ иқтизо дорад, то дар чаҳорчӯбаи гуфтмон, яъне 
дар пайванд бо дигар матнҳо ва бо назардошти нигоҳи сиёсии муаллиф 
матн, аҳдофи таълифу тадвини матн ва фазое, ки боиси зуҳури матн 
гардидааст, мавриди баррасӣ қарор гирад. Мутуни муосири сиёсӣ дар 
сатҳи вожагониву сабкӣ шомили хусусияти хоссе, мисли тобишҳои 
мухталифи сабкӣ, ба монанди вожагони омиёна, ихтисорот, вомвожаҳо 
мебошад.

«Таҳлили муқоисавии луғавӣ-грамматикии матнҳои тарҷумашуда аз 
форсӣ ба арабӣ» боби сеюм буда, он дорои ду фасл мебошад. Дар боби 

сеюм ба таври муфассал муқоисаи матнҳои хабарӣ-сиёсӣ тарҷумашуда 
аз форсӣ ба арабӣ мавриди омӯзиш қарор дода шудаст. Инчунин дар ин 
боб муқоисаи унвони хабарҳои тарҷумашуда аз форсӣ ба арабӣ қиёс ва 
таҳлил гардидааст.

Муаллиф зимни мушоҳидаву муқоисаи мантҳову унвонҳои хабарии 
тарҷумашуда аз форсӣ ба арабӣ таҳқиқ намуд, ки сохтори дастурии 
забони арабӣ аз забони форсӣ тафовути куллӣ дорад, аз ин рӯ, ҳангоми 
тарҷумаи матнҳо аз форсӣ ба арабӣ на фақат тағйироти ҷузъии 
грамматикй, ки ҳамон дигаргунии аъзоҳои пайрави ҷумла дар рафти 
тарҷума мебошад, ки ифодагари дигаргунии саръазоҳои ҷумла зимни 
тарҷума фаҳмида мешавад, ба назар мерасад. Инчунин муҳаққиқ ҳини 
таҳлилу муқоиса қайд кардааст, ки на ҳама ҷузъҳои ҷумлаи матни 
забони асл ба забони мақсад интиқол ёфтааст, ки ин дар бархе маврид 
муҷиби беҳтар гаштани тарҷума ва бархе маврид боиси мавҳум ироа 
шудани он шудааст. Ин гуна тафовут дар байни дигар забонҳо ҳангоми 
тарҷума низ ба мушоҳида мерасад.

Унвонҷӯ дар хулосаи таҳқиқоти хеш муҳимтарин натиҷа ва 
дастовардҳоро дар 27 банд ва тавсияҳои худро дар 6 банд пешниҳод 
кардааст. Номгӯи адабиёти рисола 141 ададро дар бар мегирад ва онҳо 
ба гурӯҳҳо тибқи Низомнома дастабандӣ шудаанд.

Муаллиф ҳини таҳлил кӯшиш намудааст, дониши амиқи илмии 
худро нишон диҳад. Забони рисола ва услуби таҳлили муаллиф шоистаи 
таҳсин аст.

Дар маҷмуъ, рисола бо забони илмӣ таълиф шуда, андешаронӣ, 
сабки баён, таҳлилҳо ва натиҷагириҳои муаллиф мушаххасу дақиқанд. 
Алҷуҳанӣ Султон Абдулкарим аз сарчашма ва адабиёти назариявӣ хуб 
истифода намуда, барои тақвияти андешаҳояш дар мавридҳои зарурӣ 
иқтибос овардааст. Дар саросари рисола барои расидан ба ҳадафи 
асосии таҳқиқ Алҷуҳанӣ муаллиф ба таҳлилу муқоисаи тарҷумаи 
ҷумлаҳои матни забони форсӣ ба арабӣ диққат дода, ба мақсадҳои 
муқаррарнамудаи худ муваффақ гардидааст. Бояд тазаккур намуд, ки 
дар ҳар як бобҳо муаллиф кӯшиш кардааст, ки хулосаи худро дар 
бандҳои алоҳида ҷамъбаст намояд.

Забони рисола илмӣ, фасеҳ ва дастрас буда, худи рисола ҷавобгӯ ба 
талабот мебошад.

Гузориши масъала, баҳс дар атрофи асоснок намудани фикр ақида 
ва хулосабарории муаллиф мантиқӣ ва фаҳмо буда, ҳар як банди хулоса 
бо мисол ё такя ба дастовардҳои назария ва амалияи забоншиносии 
муосири ватаниву хориҷӣ асоснок шудааст, ки аз боризтарин 
муҳассаноти кор маҳсуб мешавад.

Дар рисола дар баробари муҳассаноти он баъзе камбудиҳои 
ислоҳшаванда ба назар мерасанд, ки ислоҳи онҳо ба манфиати кор хоҳад 
буд:

1. Дар бандҳои “Дараҷаи таҳқиқи мавзуъ” ва “Асосҳои 
методологии таҳқиқ” муҳаққиқон ва забоншиносон зикр карда шудаанд, 
ки муаллифи рисола зимни таҳқиқи рисола ба осори онҳо такя 
намудааст, аммо бархе аз онҳо ба монанди, Белянин В.П., Марчук Ю.Н. 
Саид Алии Мирумоди, Саид Козим Лутфипур дар рӯйхати адабиёт ба 
назар нарасиданд.

2. Ошноӣ бо рисолаи Алҷуҳанӣ Султон Абдулкарим нишон дод, ки 
муаллиф дар ҷараёни таҳқиқот аз усулҳои гуногуни таҳқиқоти 
лингвистӣ истифода бурдааст, аммо дар муқаддимаи рисола дар ҷое ҳам 
аз усулҳои истифодашуда зикре нарафтааст.

3. Дар рисола таносуби фаслҳои бобҳо риоя нашудааст, инчунин 
боби сеюм аз ду фасл иборат буда, он 43 саҳифаро дар бар мегирад, аммо 
зерфасли якуми ҳамин боб 36 саҳифа ва зерфасли дуюм 7 саҳифаро фаро 
гирифтааст, ки хеле кам мебошад.

4. Дар автореферат барои зикр намудани ҷойи кори муқарризи 
дуюм “факултети шарқ” оварда шуда, дар намунаи русии автореферат 
(саҳ. 2) “факултет восточных языков” тарҷума шудааст ки ин дуруст аст 
ва дар ҳамин саҳифаи русӣ (саҳ. 2) хатои имлоӣ ба назар мерасад: ба ҷои 
калимаи “филологии” калима дар шакли “филолгии” қайд шудааст.

5. Дар рисола баъзе ғалатҳои имлоиву услубӣ ба назар мерасанд (3, 
5, 7, 12), ки ислоҳи онҳо муфид мебошад.

6. Ба рӯйхати адабиёт таҷдиди назар карда шавад, ки он мувофиқи 
талабот риоя карда шавад.

7. Бандҳои хулоса ба фикри банда хеле зиёд мебошад ва онҳоро бо 
якҷоя намудани як-ду банд, кам намудан беҳтар мешуд.

Дар маҷмуъ, камбудиву норасоиҳо ва иштибоҳҳои номбурда 
моҳияти илмӣ ва дастовардҳои боарзиши муҳаққиқро коста намесозанд 
ва ин нуқсонҳо ислоҳшаванда буда, барои беҳтар ва сифатан хубтар 
гардидани ҷанбаҳои илмии рисола боис хоҳанд шуд.

Хулоса, диссертатсияи Алҷуҳанӣ Султон Абдулкарим дар мавзуи 
“Вижагиҳои матнҳои сиёсии тарҷумашуда аз забони форсӣ ба забони 
арабӣ (бар асоси расонаҳои \у\у\¥.1гпалг 0<у'), ^/\у\у. ВВС Реглап ( &
(л*-)”, ба талаботи маъёрҳои барои таълифи рисолаҳои номзадӣ 
муқарарнамудаи КОА-и назди Президенти Ҷумҳурии Тоҷикистон 
ҷавобгӯ буда, муаллифи он сазовори дарёфти дараҷаи илмии доктори 
фалсафа (РИ.Э) - доктор аз рӯйи ихтисоси 60020900 - Шарқшиносӣ 
(60020901 - Забони форсӣ) мебошад.

Муқарризи расмӣ:
Номзади илми филология, дотсенти 
кафедраи забонҳои форсӣ ва хитойии 
факултети забонҳои шарқи МДТ “Донишгоҳи 
давлатии Хуҷанд ба номи 
академик Бобоҷон Ғ<афуров” /п^2 Исмоилов Олимхоҷа

Бурҳонхоҷаевич

Имзои Исмоилов О.Б. -ро тасдиқ мекунам: 
Сардори Раёсати кадрҳои МДТ “Донишгоҳи Т 
давлатии Хуҷанд ба номи академик 
Бобоҷон Ғафуров”: Наврузов Эҳсон 

Мамурович
га 1 А

Суроға:735700, Ҷумҳурии Тоҷикистон, 
вилояти Суғд, ш. Хуҷанд, 
гузаргоҳи Мавлонбеков 1.
тел:+(992) 117070700
Е-шай: ддйкас1г@та11.ги

«Д2_» 2023

